
Н и з  ж е н с к и  л е ќ и

Бриф 14 С о ц и ј а л н а  з а ш т и т а

О п ш т и н а  С т а р о  Н а г о р и ч а н е

3.501 граѓани

1.599 жени

1.902 мажи

191 домаќинство

 

Вкупно предвидени средства за
реализација на програмата за

социјална заштита за 2022 година
изнесуваат

 1.100.000 денари.
За реализација на програмата за

социјална заштита за 2022 година
се предвидени 

0.97% 
од средствата од вкупно

планираниот буџет за 2022 година.

При креирање на буџетот и Програмата за
социјална заштита општина Старо
Нагоричане не спроведува консултации со
населението. При утврдување на програмата
за тековната 2022 година не е направена
проценка на потребите и приоритетите на
различните целни групи поодлено за жени
и за мажи. Утврдување на потребите на
целните групи кои ќе бидат поддржани, го
утврдува Советот според поднесените
барања за помош и тој одлучува колку
средства ќе бидат одобрени. 

Најголем процент на
предвидени средства се

одделени за новороденчиња
и помош на студенти, 
по 300.000 денари.

За социјално загрозените
семејства се предвидени

250.000 денари. 

150.000 денари се
предвидени за помош на

семејства погодени од
несреќи и елементарни

непогоди.

50.000 денари се
предвидени за лицата со

попреченост.

За помош на
маргинализираните

заедници се превидени
30.000 денари.



Н и з  ж е н с к и  л е ќ и

За промовирање на
родовата рамноправност

во 2022 година во
општина Старо

Нагоричане предвидени се
само 20.000 денари.

К о р и с т е н а  Р О Б  а л а т к а :
А н а л и з а  н а  п о л и т и к и

Помош за социјално загрозени лица;
Помош за социјално маргинализирани
групи;
Помош за лица со посебни потреби;
Помош за семејства погодени од
несреќи и елементарни непогоди;
Промовирање на родовата
рамноправност;
Помош за новороденчиња;
Помош за студенти. 

Врз основа на целите кои општината ги
има дефинирано дека планира да ги
постигне во областа на социјалната
заштита, во програмата за 2022 година
има предвидено основни активности и
дополнителни активности. Како основни
активности ги има планирано: 

При утврдување на програмата за 2022
година не е направена проценка на
потребите и приоритетите на различните
целни групи поодлено за жени и за мажи.
За бројот на корисниците на услуги и
колку средства се потрошени во тековната
(2022) и изминатата година (2021)
пооделно по пол, секоја година се
изработува извештај, кој не е јавно
достапен, а со тоа општината се оценува и
како  нетранспарентна. За ова зборува и
фактот дека добар дел од побараните
информации од јавен карактер не беа
доставени од општината при
спроведување на ова истражување, а
службените гласници не се објавуваат
редовно на веб страната.

Општината не прави посебни консултации со
граѓанките и граѓаните, туку советниците ги
пренесуваат барањата и потребите на граѓаните
и на тој начин ги вметнуваат во програмите на
буџетот. Ова значи дека принципт на родово
одговорно буџетирање и партиципативно
учество на граѓаните во донесување на одлуки
не се имлементира соодветно.
Во општина  Старо Нагоричане нема сектор за
социјална заштита, и граѓаните најчесто за
социјална поддршка се обраќаат во Центарот
за социјална работа Куманово. Недостатокот
на сервиси за социјална заштита во општина
Старо Нагоричане ја продлабочува
нееднаквоста и дополнително ги загрозува
ранливите категории на граѓани, особено
жените.



 еднократна парична помош за
социјално загрозени лица, 
помош на лица погодени од
елементарни непогоди , 
парична помош на лица со
попреченост, 
помош на новороденчиња, 
помош на студенти, 
помош на болни лица. 

Најголем дел од испитаниците доколку
имаат потреба од некој вид на социјална
заштита би се обратиле во општината, а
мал дел од нив во Центарот за социјална
заштита. 

Ова укажува на фактот дека граѓаните ја
препознаваат општината како место на

кое може да се обратат за нивните
социјални потреби.

Најголем процент од испитаниците
мислат дека во Општината постои
политики за социјална заштита и нуди
мерки и активности во таа област.
Сепак, испитаниците не се доволно
запознаени со тоа кои услуги на социјална
заштита се достапни на граѓаните во
општината Старо Нагоричане. Само мал
процент од испитанички од женски пол
одговориле дека постои:

За разлика од жените, ниту еден
испитаник од маж не одоговорил на ова
прашање. 

К о р и с т е н а  Р О Б  а л а т к а :
А н а л и з а  н а  к о р и с н и ц и

Г л а в н и  н а о д и  
Од какви социјални услуги имаат потреба

граѓаните/ките на општина Старо
Нагоричане?

Сите анкетирани граѓани мислат дека треба да
бидат поединечно консултирани и мажите и
жените во општината, односно треба да се земе
во предвид мислењето и на мажите и на жени
при креирање на Програмата за социјална
заштита како и услугите од областа на
социјалната заштита.
Сепак, најголем број од испитаниците мислат
дека не постои разлика во потребата за
социјалните услуги, односно без разлика на
полот сите имаат потреба од некој вид на
социјална услуга. 
Ова укажува дека граѓаните не се доволно
запознаени со концептот на родова еднаквост
и не можат да ги препознаат родовите
нееднаквости кои настануваат како резултат на
родовите стереотипи и улоги во општеството.

Помош на лица кои изгубиле некој близок, 
Помош на стари лица и лица од рурални
средини;
Обебедување соодветна стручна помош на
поединци и семејства;
Услуги во домови и услуги во заедница;
Подобрување на здравствените услуги;
Подобри социјални услуги за самохрани
родители и лица со попреченост.

Социјални услуги кои испитаниците би
сакале да им ги овозможи општината Старо
Нагоричане се следните:

Жените беа единствени кои дадоа одговор на
ова прашање односно искажаа потреба за
дополнителни услуги, за разлика од
испитаните мажи каде ниту еден не даде
конкретен одговор. Ова ни покажува дека
жените се посензитивни и можат подетално да
утврдат од каков вид на социјална потреба
имаат граѓаните, но исто така зборува и за
нерамномерната поделбата на обврските и
грижата во домот, како и за разликите во
социјалните потреби.



Н и з  ж е н с к и  л е ќ и

З А К Л У Ч О Ц И  

Од анализата на Програмата за социјална
заштита на општина Старо Нагоричане за
2022 година, како и анализата на
потребите на корисниците, може да се
заклучи дека општината не го применува
принципот на родово одговорно
буџетирање и не ги зема предвид
специфичните потреби на жените и
мажите при планирањето на сервисите и
услугите од областа на социјалната
заштита, но и на годишната Програма.
Дополнително, иако врабтените од
општината потврдуваат дека се собираат
родово разделени податоци за
корисниците на програмата и за истото се
подготвува извештај, сепак овие податоци
не се јавно достапни, ниту пак вработените
имаат пристап до истите, што ја прави
општината нетранспарентна.
Вработените во општината и членовите на
Советот на општината не се доволно
родово сензитивни, а несвесноста за
родовите нееднаквости и различните
потреби на мажите и жените е забележана
и кај населението на општина Старо
Нагоричане.
И покрај чигледната потреба од подигање
на свеста за родовата еднаквост и
сензитивизирање на вработените,
општината во буџетот за 2022 одвоила
само 20.000 денари за промовирање на
родовата рамноправност. 

Само 0.97% од вкупниот
буџет на целата општина  за
2022 година е предвиден за
активности од Програмата

за социјална заштита.

Испитаничките препознаваат и идентификуваат
од кој вид на социјална потреба вистински имаат
потреба. Важно е да се нагласи дека повеќето
жени наведоа дека треба да има социјална
поддршка за жени жртви на семејно насилство
што можеби укажува на тоа дека препознаваат во
нивната средина жртви или потенцијални жртви
на семејно насилство за кои е потребна помош и
поддршка. 
Исто така тоа што треба да се подвлече е дека
најголемиот дел од жените испитанички дадоа
предлог дека е потребо да се предвидат
активности за поддршка на стари лица. Оваа
информација може да укажува на тоа дека
жените почесто се грижат за членови на
семејството, па со тоа што ќе се обезбеди
поддршка за овие лица, жените ќе добијат
повеќе слободно време за други активности. 

Истражувањето покажа дека повеќето од
граѓаните и граѓанките се запознаени дека
општината нуди одреди социјални услуги, но
поголемиот дел не знаеа за каков вид на услуги
станува збор.
Со цел да се обезбеди поголема и навремена
информираност на граѓаните и граѓанките за
расположивите социјални услуги кои ги нуди
општината потребна е поголема
транспарентност и изнаоѓање соодветни
начини за информирање на целокупното
население на општина 
Старо Нагоричане.



Оваа публикација е финансирана од Европската Унија.
Нејзината содржина е единствена одговорност на
авторите и не мора да ги одразува ставовите на
Европската Унија. 

Б У Џ Е Т С К А  
И Н И Ц И Ј А Т И В А  

Ш т о  п р е д л а г а м е  о п ш т и н а т а  д а
п р е з е м е ?

К о л к у  ќ е  ј а  ч и н и  о п ш т и н а т а ?

Да се воведе Правилник за условите,
критериумите и начините на доделување на
поддршка од страна на општината, а при
планирањето и креирањето на критериумите
да биде имплементирана и родовата
перспектива.
При развивањето на програмата да се
консултираат крајните корисници (мажи,
жени, девојчиња и момчиња,
маргинализирани заедници, лица со
попреченост, стари лица) за нивните
потреби, очекувања и предлози.
Да се воведе системски пристап за собирање
на податоци на локално ниво кој ќе
овозможи подготовка на извештаи/анализи и
креирање на политики според потребите на
целните групи.
Континуирани обуки и надградби на
капацитетите на вработените во општината
во областите поврзани со родовата еднаквост
и концептот на родово-одговорното
буџетирање, а се со цел воспоставување на
пракса за нивна редовна примена во
работењето на општината. 
Да се воведе финансиска поддршка за
самохраните родители. 
Да се обезбедат асистенти за помош и нега на
стари лица.

Овој бриф е дел од публикацијата „Родова
еднаквост во општина Старо Нагоричане“ која е
подготвена од Организација на жените на
Општина Велес во рамките на програмата за
подгрантирање на проектот “Низ женски леќи:
покревање на политики и буџетски иницијативи,
следење на спроведувањето на локалните акциски
планови за родова еднаквост”.

116.000 МКД

75.000 МКД

48.000 МКД

52.000 МКД

72.000 МКД

900.000 МКД


